
১০৪১
 





তালে তালে নাচি উঠি, বীৰখোজে আমি

উলাহেৰে আগ বাঢ়োঁ ৰণ অভিমুখে!

চেৱে চেৱে ধৰোঁ খোজ, গণি প্ৰতি পদ,

প্ৰতি পদে শুভক্ষণ মানি;—আমাসাৰ

বাহুবল দেখোক জগতে; স্বৰ্গহন্তে

দেখোক দেৱতাগণে। উঠিছে হুঙ্কাৰ

অস্তস্থল এৰি মোৰ, দেখি সমুখত

সিংহৰ চিকাৰ;—মোহাৰি হৰিণাদল

একে আক্ৰমণে, দিম পৰিচয় আজি

কি হেতু গদাৰ বাহু দুৰ্জ্জয় ৰণত।

বাঢ়োঁ আগ, ধৰাঁ পাচ, হেৰা বীৰগণ।

পদে পদে চমু কৰোঁ পৰীক্ষাৰ স্থল,

ৰণত বিজয়ী নাম লভিবৰ গুণে।

ৰাতি-দিন একে সাজ, একে অভিপ্ৰায়,

সাবাৱো একোটি আজি একে লক্ষ্য ধৰি;

—জিনিম শত্ৰুক, কিম্বা পৰিম ৰণত'—

বীৰশয্যা আছে পতা যশ-মন্দিৰত,

চিৰশান্তি চিৰকীৰ্ত্তি লভিবৰ গুণে।

সমুখীন সংগ্ৰাম উঠন পতন,

উভয়তে সমভাগ্য; —ভাগ্যধৰ আমি

আজি সকলোটি।—জিনিম জগত আহাঁ,

আহাঁ আগ বাঢ়ি; নোৱাৰে ৰোধিব কেৱে

অমাসাৰ গতি।

